
Abstract 

 

Ang pananaliksik na ito ay naglalayong matukoy ng mananaliksik ang mga istratehiyang 

epektibong gagamitin sa synchronous at asynchronous na modaliti. Sa pag-aaral na ito, 

mayroong walong istratehiyang ginamit sa synchronous at asynchronous na modaliti. 

Napag-alaman sa pag-aaral na ito na walang makabuluhang ugnayan ang istratehiya at 

markang nakuha sa synchronous at asynchronous na modaliti gamit ang pearson correlation 

coefficient ngunit natuklasan mula sa sagot sa talatanungan na nakatutulong ang mga 

istratehiya sa pagkatuto ng mga estudyante sa kanilang paksa. Gamit ang likert scale at 

talatanungan, natukoy rin ang epektibong istratehiyang gagamitin at hindi gaanong 

epektibong istratehiyang gagamitin sa synchronous at asynchronous na modaliti. Mula sa 

pag-aaral, natuklasan din na mas nagugustuhan ng mga estudyante ang synchronous na 

modaliti kumpara sa asynchronous. Mula sa mga natuklasan, nakabuo ng isang kompilasyon 

ng mga istratehiyang gagamitin sa synchronous at asynchronous na modaliti. Napatunayan na 

posible ang pagkatuto ng mga estudyante gamit ang teknolohiya. Mahalaga ang 

ginagampanang papel ng mga istratehiya bilang scaffolding o gabay upang mas maging ganap 

ang pagkatuto ng mga estudyante sa birtwal na silid-aralan gamit ang teknolohiya. Bagaman 

hindi nagkaroon ng makabuluhang ugnayan ang istratehiya at marka sa mga gawain sa 

dalawang modaliti, mahalagang isipin na hindi lamang ang marka ang tanging sukatan sa 

pagkatuto nila. Napatunayan mula sa mga sagot na isang malaking tulong ang wastong pagpili 

ng istratehiya. Mahalagang magkaroon ng sapat na kaalaman sa istratehiyng gagamitin sa 

klase at piliin nang maayos kung alin sa mga ito ang talagang makatutulong sa kanila. 

Istratehiya sa pagtuturo ng Noli Me Tangere sa bagong kadawyan 

 

1. Introduction 

Napakalawak ng kapangyarihan ng teknolohiya. Kung ating babalikan ang paraan ng pagkatuto ng ating 

mga ninuno noon, gumagamit na rin sila ng kanilang sariling teknolohiya ngunit kung ating ihahambing sa 

panahon natin ngayon, malayong-malayo na ito sa ginamit nila noon. Nang magsimula ang pandemya, sinimulan 

ding ipinatupad ang total lockdown sa iba’t ibang syudad sa bansa at nagkaroon ng distance o online learning 

ang lahat ng paaralan sa buong bansa. Dahil dito, umusbong ang iba’t ibang hamon sa pagkatuto at pagtuturo. 

Nalaman sa pag-aaral nina Curran, V. et. al (2006) kung saan naging hamon sa mga guro ang teknikal na aspekto 

kung paano gamitin at maging pamilyar sa makabagong learning management system at kung paano gawing 

produktibo ang talakayan sa klase lalong-lalo na kapag asynchronous na sesyon. Nalaman din sa pag-aaral nina 

Agung, A. S. et. al (2020) na ang mga estudyante ay humaharap din ng hamon sa paggamit ng mga teaching 

media na nakaaapekto sa kanilang pagkatuto. Sa lahat ng mga hamong nararanasan, ipinagpatuloy pa rin ng mga 

paaralan ang distance o online learning. Naobserbahan ng mananaliksik na bagaman maraming istratehiya sa 

pagtuturo ng Nolin a nailathala sa iba’t ibang aklat at online sources, nagkakaroon pa rin ng problema sa kung 

ano ang pipiliing istratehiyang gagamitin sa pagtuturo ang mga guro sa makabagong modaliti. Dahil dito, nais 

matukoy ng mga mananaliksik ang mga istratehiyang epektibong gagamitin sa synchronous at asynchronous na 

modaliti.  

Ang teorya ni Moore (1993) na Theory of Transactional Distance ay sumusuporta sa konsepto ng distance 

learning. Ang teoryang ito ay naniniwala na kahit hindi man magkasama ang guro sa iisang lugar, posible ang 

pagkakaroon ng psychological at communicative space sa pagitan ng guro at ng mga estudyante. Idinagdag din 

nina Caspi at Gorsky (2005), “Transactional distance theory assumes that pedagogy and not the physical and 

temporal distance education.” Pinagtibay ng teoryang ito na malaki ang papel na ginagampanan ng pamamaraan 

ng pagtuturo ng guro sa isang paksa upang maging mas makabuluhan ang pagkatuto ng isang estudyante. Ang 

Connectivism Theory ni George Siemens (2008), “connectivism may be a learning theory comprised of diverse 

series of nodes to facilitate synchronous and asynchronous learning.” Ibig sabihin, naniniwala ang teoryang ito 

na ang pagkatuto ay posible sa makabagong panahon sa pamamagitan ng paggamit ng teknolohiya. Ang 

makabagong modaliti sa pagtuturo ay ginamit upang umangkop sa pagbabagong nagaganap sa lipunan. 

Mayroong iba’t ibang pamamaraan kung paano ituro ang mga paksa sa distance education. Ayon kay Borje 

(2005), may iba’t ibang paraan kung paano ituro ang paksa sa distance education. Mayroong broadcast 

programmes gaya ng paggamit ng radyo at telebisyon. Dagdag pa ni Borje (2005), maaari ring gamitin ang mga 

print materials, video recordings at mga view-data/videotex. Ipinapahiwatig nito na maaaring maisagawa ang 

distance education gamit ang iba’t ibang pamamaraan. Sa kabila ng mga umuusbong na makabagong modaliti sa 

pagtuturo at pagkatuto, napakahalaga pa rin na gamitin ng guro ang kanyang kakayahan na matukoy kung anong 

istratehiyang gagamitin kung alam ng guro ang mga padulog sa pag-aaral ng panitikan lalong-lalo na sa 

pagtuturo sa nobela.  

Ayon kay Belvez (2000), maaaring gamitin ang padulog Pormalistiko kung saan pinagtutuunan ang 

elementong bumubuo sa akda, padulog Sosyolohikal kung saan binibigyan ang sosyo-kultural, politikal, at 

kapamuhayan ng isang tao, padulog Sikolohikal kung saan binibigyang pansin ang positibong damdamin gaya 

ng pagmamahal, paghanga, pagdakila, at mga negatibong damdamin gaya ng takot, galit, pagkabigo, at iba pa. 

Inilahad naman ni Savvidou (2004) na maaaring gamitin ang “traditional; approach to teaching literature” kung 

saan ang mga estudyante ay kinakailangang galugarin o pag-aralan ang sosyal, politikal, pampanitikan, at 

pangkasaysayang konteksto ng akdang babasahin. Kasali rin ang language model o language based approach 

kung saan sinusuri ang isang akdang pampanitikan upang matukoy ang mga linguistic features katulad figurative 

language, direct and indirect speech. Ang panghuli ay ang personal growth model kung saan iniuugnay sa 

sariling karanasan at kultural na aspekto ang nilalaman ng akda. Ang mga pamamaraan o dulog na ito ay 

nakatutulong sa pagpapalawak at pagpapaunlad ng pagkatuto ng mga estudyante sa tinatalakay na panitikan. 

1.1 Objectives of the Study  

Ang pag-aaral na ito ay naglalayong matukoy ang mga istratehiyang epektibong gagamitin sa synchronous 

at asynchronous na modaliti. Tinitiyak na masagot ang mga sumusunod: istratehiya, GWA ng synchronous at 

asynchronous na modaliti, pidbak at makabuluhang ugnayan sa pagitan ng istratehiya ng synchronous at marka, 

pidbak at makabuluhang ugnayan sa pagitan ng istratehiya ng asynchronous at marka, pidbak at makabuluhang 

pagkakaiba ng dalawang modaliti, at kompilasyon ng mungkahing istratehiya sa dalawang modaliti. 

2. Materials and Methods 

Ang pananaliksik na ito ay maituturing na kwantitabo -kwalitatibo at ginamitan ng pearson correlation 

coefficient sa pagsusuri. Kinuha ang kabuuang GWA o general weighted average ng mga 15 tagatugon ay 

mayroon bang kaugnayan sa istratehiyang ginamit sa dalawang modaliti. Ginamitan din ito ng likert scale at 

talatanungan sa paghingi ng pidbak mula sa mga tagatugon sa pananaliksik. Purposive sampling ang ginamit sa 

pagpili ng mga kalahok sa pananaliksik. Sila ay nagmula sa 7 seksyon ng ikasiyam na baitang na tinuturuan ng 

mananaliksik. Ang informed consent ay ibinigay sa mga magulang ng kalahok at assent form ay ibinigay sa mga 

kalahok upang magkaroon sila ng ideya sa pananaliksik at sa partisipasyong hihingin mula sa kanila sa 

pananaliksik na ito. Tinitiyak din nito ang proteksyon ng kanilang mga tugon at kanilang mga pagkakakilanlan 

bilang proteksyon sa mga mananaliksik. Ito ang mga salik na isinaalang-alang sa etikal na konsiderasyon sa 

pananaliksik na ito.  

3. Results and Discussion 

Matutunghayan sa kabanatang ito ang paglalahad, pagsusuri, at pagpapakahulugan ng mga datos. 

1. Istratehiya 

Ang mga istratehiyang natukoy sa bahaging ito ay ang mga pamamaraang ginamit sa dalawang modaliti sa 

pagtuturo ng Noli Me Tangere. Ito ay nagmula sa likert scale na ginamit sa pagkuha ng ibang impormasyon para 

sa pag-aaral na ito. Ang mga istratehiyang ginamit ng mananaliksik sa pagtuturo ng kabuuang nobela ng Noli Me 

Tangere sa dalawang modaliti.  

1.1 Istratehiya sa Synchronous na Modaliti 

Sa bahaging ito ay ipinaliwanang ng mananaliksik ang mga istratehiyang ginamit sa pagtuturo ng Noli Me 

Tangere sa synchronous na modaliti. 

1.1.1 Pagkukuwento 

Isa sa mga istratehiyang ginamit sa modaliting ito ay ang pagkukwento. Isinaad sa pag-aaral ni Dujmovic 

(2006), “storytelling also fosters language learning by enriching students’ vocabulary and attaining contemporary 

language sturctures.” Nakatutulong ang pagkukuwento upang mas malinang pa ang kasanayan at pagkatuto ng 

mga estudyante tungkol sa akda at sa wikang ginamit. Isinaad din nina Gershon at Page (2001), “storytelling 

permits visualization to uncover important information as effectively as if the learners were watching a movie.” 

Gamit ang mga larawan, pag-arte, ekspresyon ng mukha, at angkop na linaya mula sa akda, mas nagiging 

makatotohanan ang pagtuturo sa panitikan. 

1.1.2 Pag-uugnay sa Isyung Panlipunan, Kultura, at Realidad 

Ayon sa punto de bista ni Badayos (2008), ang panitikan ay salamin ng buhay kung kaya’t matutuhan ng 

mga estudyante ang akda kung maiuugnay ito sa realidad. Ang istratehiyang ito ay isa sa mga ginamit upang 

ituro ang akda. Sa pamamagitan nito, mas nakikita ng mga estudyante ang realidad dahil naiuugnay nila ang mga 

pangyayari sa kabanata sa mga nangyayari sa kasalukuyang panahon. 

1.1.3 Paggamit ng Larawan sa Pagtatalakay 

Isa sa mga istratehiyang ginamit sa pagtuturo ng nobela ay ang paggamit ng larawan. Pinatunayan ni Anglin 

(1987), “that there is enough proof that images can be utilized to facilitate information retention of the literary 

text discussed.” Malaki ang tulong nito dahil naiuugnay kaagad ng mga estudyante ang kabanata na naitalakay sa 

nakaraang pagkikita sa kabanata na itatalakay sa susunod na pagkikita upang matagpuan ang kaugnayan ng mga 

kabanata at matutuhan ang nilalaman sa paksa. Sinuportahan naman ni Uematsu (2012), “that visual such as 

pictures, illustrations, and pictures help the teachers in teaching the topics and aid the students in learning the 

lessons.” Nakatutulong ang mga larawan upang mas maunawaan ang mga estudyante at mas naisasaayos ng mga 

guro ang kanilang pagtuturo gamit ito.  

1.1.4 Paggamit ng Graphic Organizer 

Ang paggamit ng graphic organizer ay nakatutulong sa pagkatuto ng mga estudyante sa paksang tinatalakay. 

Pagpapaliwanag nina Lubin at Sweak (2007), “that graphic organizer helps in the comprehension and acquisition 

of concepts on the topic discussed. This strategy promotes student active engagement in the learning process.” 

Sa madaling sabi, mas madali ring natutuhan ng mga estudyante ang paksa kung naisaaayos ang mga detalye 

nito gamit ang graphic organizers. 

1.1.5 On-stage Teacher 

Ang istratehiyang ito ay nangangahulugan na ang guro ang maituturing na eksperto sa klase at siya lamang 

ang halos na nagsasalita sa buong talakayan sa klase. Ang mga estudyante sa istratehiyang ito ay itinuturing na 

“passive” o nakikinig lamang sa guro. Isinaad nina Mascolo, M (2009) at Serin, H (2018), Nakatutulong ang 

istratehiyang ito bilang supplemental na pamamaraan upang mas matutuhan ng mga estudyante ang aralin. 

Natutuhan nila ang paksa dahil ang guro ang nagpapaliwanag sa paksa sa loob ng klase. 

1.2. Istratehiya sa Asynchronous na Modaliti 

Sa bahaging ito, tatalakayin ng mananaliksik ang mga istratehiyang ginamit sa pagtuturo ng Noli Me 

Tangere sa asynchronous na modaliti. 

1.2.1 Small Group Discussion 

Sa paggamit ng istratehiyang ito, binigyan ng mga susing punto ang mga estudyante na pagtutuunan ng 

pansin ng bawat pangkat sa kanilang group discussion. Ipinaliwanag sa pananaliksik ni Lane, S. (2016), 

“collaborative learning promotes motivation among students because they are actively involved in the learning 

process. It also improves students’ communication and critical thinking skills through group discussion wherein 

students are discussing key ideas about the topic given to them.” Ibig sabihin, mas nahahasa ang kasanayang 

pangkomunikasyon at mapanuring pag-iisip upang mas matutuhan ang nobela. 

 1.2.2 Pinatnubayang Pagbabasa 

Sa istratehiyang ito, nagbibigay ng mga gabay na tanong ang guro sa mga estudyante na magiging gabay 

habang binabasa ang akda. Binigyang diin ni Badayos, P. B. (2008), na ang istratehiyang ito ay inihahanda ang 

mga estudyante sa pagbabasa, malinang ang kasanayan sa pag-unawa at mabigyang-diin ang pagkilala sa salita 

at magabayan ang mga estudyante sa pagbasa ng itinakdang kwento. Pinagtibay rin ito ni Munandar (2021), 

“that DRA o Directed Reading Activity improves students’ vocabulary and reading comprehension.” Sa 

istratehiyang ito, binibigyan ng gabay na tanong ang mga estudyante bilang gabay sa pagbabasa sa naturang 

nobela. 

 1.2.3 Pagkatuto Gamit ang Thinking Map 

Ang paggamit ng thinking map sa pagkatuto ay nangangailangan din ng sapat na kaalaman para mas maging 

akma ito sa konteksto ng kabanata sa nobela. Ang pananaliksik nina Albakri, I. S. M. A. at Omar, A. (2016), ay 

nagbigay ng pagpapahalaga sa pagpalilinang ng mapanuring pag-iisip ng mga estudyante ang mga thinking maps. 

Binibigyan dito ng sapat na oras ang mga estudyante na mag-isip at hanapin ang kaugnayan ng mga ideyang 

inilahad upang matagpuan ang pangunahing ideya ng paksa.  

 1.2.4 Character Analysis 

Hindi maikakaila na mahalaga ang mga tauhan sa daloy ng kwento sa kabanata kung kaya ang character 

analysis ay ginamit sa pagtuturo ng nobela. Sa istratehiyang ito, pinagtuunan ng pansin ang pangunahing tauhan 

sa kabanata. Sa pananaliksik nina Misica D. at Zlatkovic B., (2012), napatunayan na nagkakaroon ng positibong 

epekto sa pagkatuto ang mga estudyanteng nakasusuri sa mga pangunahing tauhan sa kwento. Nakabibigay sila 

ng mga pagpapalalim sa kwento at natutukoy ang mga suliranin sa kwento na maaaring dulot ng mga tauhang 

sinuri. 

 1.2.5 Paggamit ng Audio-Visual Presentation 

Isa sa mga pamamaraang ginamit sa pagtuturo ng nobela ay ang mga Recorded Lectures o Audio-Visual 

Presentation. Ayon kay Al Mamun, M. (2014), “utilizing audio-visual materials that are related to the topic will 

help the students conceptualize ideas and develop a more profound understanding about it.” Ibig sabihin 

nakatutulong ang mga kagamitang AVP upang matutuhan ng mga estudyante ang isang paksa. Sa pamamagitan 

nito, maaari nilang ihinto ang pinapanood o pinapakinggang AVP material upang maunawaan ang ideyang 

inilahad. 

2. GWA ng Synchronous at Asynchronous na Sesyon 

Sa bahaging ito, kukunin ng mananaliksik ang General Weighted Average ng bawat seksyon at ang 

kabuuang General Weighted Average ng 158 na mga estudyante sa ikasiyam na baitang na nag-aaral ng Noli Me 

Tangere. Ang 40% ay inilaan para sa course activity at 60% para sa performance task. Sa pagkuha ng GWA, 

kinuha lamang ang mga marka o iskor ng mga gawain kung saan ang paksa ay nakatuon sa nobelang Noli Me 

Tangere. 

Talahanayan 1 
General Weighted Average 

Seksyon 
Bilang ng mga estudyanteng 

kinuha para matukoy ang 
GWA ng seksyon 

GWA ng bawat seksyon sa 
ikasiyam na baitang 

Seksyon C 22 90.07% 
Seksyon E 22 85.52% 
Seksyon G 22 78.73% 
Seksyon B 23 78.40% 
Seksyon A 23 76.13% 
Seksyon D 23 76.08% 
Seksyon F 23 75.77% 

Kabuuang GWA ng 158 na estudyante (baitang 9) 80.1% 

 

Sa pagtataya ng mga iskor na nakuha ng mga estudyante na ang paksa ay Noli Me Tangere, napag-alaman 

na lima sa pitong seksyon ay napabibilang sa Developing Stage. Ang mga napabibilang sa lebel na ito ay 

nangangailangan ng gabay sa pagkatuto ng paksa at sa pagsagot ng mga gawain na may kinalaman sa pag-unawa 

at paglalapat. Natuklasan na mula sa limang seskyong napabibilang sa developing stage, nakakuha ng malilit na 

marka sa mga gawain na ginamitan ng istratehiyang pagkukwento sa synchronous na modaliti. Ipinaliwanag ni 

Satriani (2019), “some challenges such as students’ proficiency and length of texts were found when using the 

story telling strategy in the class.” Sa madaling salita, kinakailangang isaalang-alang ang haba ng kwento at ang 

kahandaan ng mga estudyante sa paksa, lalong-lalo na sa wikang gagamitin nang sa gayo’y magiging buo ang 

pagkatuto ng mga estudyante. 

Sa asynchronous na modaliti, natuklasan naman na maliit ang marka ng mga estudyante sa gawaing ibinigay 

pagkatapos gamitan ng audio-visual presentation na istratehiya ang sesyon. Ang negatibong epekto ng 

pamamaraang ito ay pinatunayan ito ng pananaliksik nina Winarto et. al. (2020), “Time allocated for learning 

and electricity are the identified factors that will affect the effectivity of the usage of audio-visual media.” Kung 

kukulangin ang oras para mapanood at mapakingga ang paksa gamit ang AVP, pahapyaw lamang ang matutuhan 

ng mga estudyante. Ang kawalan ng kuryente, internet, at maayos na kagamitan ay maaaring makaapekto rin sa 

pagkatuto ng mga estudyante gamit ang istratehiya. 

Natuklasan din sa pananaliksik na ang Paggamit ng Larawan ay nakatutulong sa kanilang pagkatuto sa 

nobela. Ipinaliwanag nina Berry at Levin (1980), na ang paggamit ng larawan ay nakatutulong upang maalala o 

mas magiging matagal ang retention ng mga estudyante tungkol sa paksa. 

Sa asynchronous na modaliti, natuklasan naman na ang mga estudyante ay nakakuha ng malaking marka 

gamit ang istratehiyang paggamit ng thinking maps. Binigyang diin ni DeLorenzo (2011), ang kahalagang ng 

thinking maps na isinaad din ni Hakim (2018), “thinking maps are visual tools that are important in improving 

cognitive skills of the learners.” Kung epektibong magamit ang thinking maps, magiging malaking ambag ito sa 

proseso ng pagkatuto ng mga estudyante. 

3. Pidbak at Makabuluhang Ugnayan sa Pagitan ng Marka at Istratehiya ng Synchronous 

Sa bahaging ito, ginamit ang Pearson Correlation Coefficient upang matingnan ang kaugnayan ng 

markang nakuha ng mga estudyante sa istratehiyang ginamit sa pagtuturo ng synchronous. 

 

 

 

Matatagpuan sa talahanayan 2 ang mga datos na gagamitin upang matukoy ang makabuluhang ugnayan ng 

mga ito. Makikita rito ang resulta sa likert scale kung saan sinukat ang karanasang pampagkatuto ng mga 

estudyante sa paksa at ang GWA ng 15 estudyante na lumahok sa pagsagot ng talatanungan sa paksang Noli Me 

Tangere na ginamitan ng iba’t ibang istratehiya sa dalawang modaliti.  

Talahanayan 2 
Likert Scale Score at Average na Marka sa Synchronous na Modaliti 
Estudyante Likert Scale Score sa Synchronous na 

Modaliti  
Average na Marka 

1. Estudyante A 3.8 91.5252212 
2. Estudyante B 3 91.2792035 
3. Estudyante H 3.6 88.5672566 
4. Estudyante T 3.7 60.3061947 
5. Estudyante F 3.9 88.9783186 
6. Estudyante Z 3.9 86.7853982 
7. Estudyante D 3.5 79.9712389 
8. Estudyante J 3.5 68.6269912 
9.Estudyante M 3.9 82.8495575 
10.Estudyante C 3.8 85.5075221 
11. Estudyante V 2.8 70.3761062 
12. Estudyante Q 3.9 84.4349558 
13. Estudyante K 3.3 81.1216814 
14. Estudyante X 3.9 78.8384956 
15. Estudyante E 3.9 89.2048673 
 

Batay sa mga impormasyong inilahad sa talahanayan 3, mapapansin na ang coefficient r value ay 0.26 na 

mas maliit kung ihahambing sa critical r value na 0.514 at ang p value ay 0.35. Ibig sabihin, walang 

makabuluhang ugnayan ang istratehiyang ginamit sa markang nakukuha ng mga estudyante sa gawain at 

pagsusulit. Kahit nag anito ang lumabas na resulta sa kalkulasyon, hindi maikakaila na lumabas din sa opinyon 

at sa marka ng mga nakuha ng mga estudyante ang epekto ng istratehiya sa pagtuturo ng Noli Me Tangere sa 

kanilang marka. Mula sa 158 na estudyante na kinuhanan ng GWA, labinlimang kalahok na sumagot sa likert 

scale at talatanungan. Napag-alaman din na ang pangunahing istratehiyang ginamit sa pagtuturo sa mga 

kabanatang ito ay ang paggamit ng larawan. Napag-alaman sa pananaliksik ni Talaha (2013), “the use of pictures 

must be used to teach students short story because it helps them in their learning process.” Ibig sabihin, mas 

napadadali ng mga larawan ang pagkatuto ng mga estudyante dahil nakikita nila ang mga nangyayari sa loob ng 

kwento at nasusundan nila ang daloy ng kwento. Sinuportahan naman ng resultang nakuha mula sa likert scale 

na sinagutan ng mga kalahok. Pansinin ang talahanayan 4 sa ibaba. 

Talahanayan 3 
Ugnayan ng Marka at Istratehiya sa Synchronous na Modaliti  
Coefficient (r) 0.26 
Df 13 
Critical r 0.514 
p  0.05 0.35 
Interpretasyon Walang Makabuluhang Ugnayan 
 

Talahanayan 4 
Nangungunang limang istratehiya sa Synchronous na Modaliti 
Istratehiya Mean Verbal Interpretation Rank 
Pagkukuwento 3.93 Lubos na Sumasang-ayon 1 
Paggamit ng larawan 3.87 Lubos na Sumasang-ayon 2 
Pag-ugnay sa mga isyung panlipunan 3.8 Lubos na Sumasang-ayon 3 
 

Pumangalawa ang istratehiya ng paggamit ng larawan sa pinakanagustuhan ng mga estudyante sa istratehiya 

sa pagtuturo ng Noli Me Tangere. Ipinaliwanag nina Berry at Levin (1980), na ang paggamit ng larawan ay 

nakatutulong upang maalala o mas magiging matagal ang retention ng mga estudyante tungkol sa paksa. 

Sinuportahan din ito ng pananaliksik nina Haring at Fry (1979), na napatunayan na nakatutulong sa pagtukoy sa 

mga mahahalagang ideya ng kwento gamit ang mga larawan. Malaki ang naitutulong ng mga larawan sa 

pagkatuto ng mga estudyante sa nobela. Maliban sa natutulungan ng mga estudyante sa biswalisasyon ng kwento, 

nagiging daan din ito upang matukoy ang mga tiyak na pangyayari sa loob ng kabanata. Nakukuha rin nito ang 

atensyon ng mga estuydante kaya mas lalo silang makikinig. 

Bagaman nagustuhan ng mga estudyante ang pagkukwento, marami naman sa mga estudyante ang nakakuha 

ng maliit na marka sa mga gawaing ginamitan ng ganitong istratehiya. Ayon sa pananaliksik ni Matamit et. al. 

(2020), “language barrier has been identified as one of the challenges of using story telling method.” Nagiging 

sagabal sa istratehiya kapag may sagabal sa wikang ginamit sa pagkatuto ng mga paksa. Ang karanasan ni 

Estudyante Q ay sinuportahan naman ng pag-aaral nina Watkins, P. G. et. al (2012), nang kanilang binigyang-diin 

ang kahalagahan ng wika sa pakikipagkomunikasyon. Kung magiging problema mismo ang wikang ginamit sa 

pakikipag-usap sa mga mag-aaral sa edukasyon, maaapektuhan ang kanilang pagkatuto nito. Malaki ang 

magiging epekto nito sa markang makukuha ng mga estudyante sa mga gawain at pagsusulit kung hindi 

mahahanapan ng paraan ng guro kung paano gawing simple o payak ang mga salitang ginamit sa pagtuturo ng 

paksa.  

Maliban sa pagkukuwento na nakapagdulot ng negatibong epekto sa marka ng mga estudyante, natuklasan 

rin na ang istratehiyang On-stage teacher ay nakapagbigay ng negatibong epekto sa kanilang marka. Pinatunayan 

sa pananaliksik ni Yamagata (2018), “teacher centered approach is less effective compared to learner-centered 

approach.” Ibig sabihin, hindi gaanong nakatutulong ang istratehiyang ito sa pagkatuto ng mga estudyante kasi 

sila ay nagiging passive at tagapakinig lamang sa klase. Pinatunayan ito sa pananaliksik ni Serin (2018), nang 

sabihin niyang, “Teacher has the absolute authority in teacher-centered classroom. Students are just passively 

listening to the teacher.” Wala silang ginagawa mula sa simula hanggang matapos ang klase kundi makinig 

lamang sa talakayan ng guro kung kaya hindi nahahasa ang kanilang mapanuring pag-iisip na maituturing na 

mahalagang kasanayan. Lumabas din ito sa mga iilang sagot ng mga estudyante 

4. Pidbak at Makabuluhang Ugnayan sa Pagitan ng Marka at Istratehiya ng Asynchronous 

Sa bahaging ito, ginamit ang Pearson Correlation Coefficient upang matingnan ang kaugnayan ng 

markang nakuha ng mga estudyante sa istratehiyang ginamit sa pagtuturo ng synchronous. 

 

 

 

Sa talahanayan 5 matatagpuan ang mga datos na gagamitin upang matukoy ang makabuluhang ugnayan ng 

mga ito. Mapapansin sa talahanayang ito ang kabuuang markang nakuha ng mga estudyante kung saan ang paksa 

ay Noli Me Tangere. Makikita rin dito ang resulta ng likert scale na ginamit ng mga mag-aaral sa pagsukat sa 

kanilang karanasang pampagkatuto sa modaliting tinutukoy. Matatagpuan naman sa talahanayan 6 ang ugnayan 

ng marka at istratehiyang ginamit sa asynchronous na modaliti. 

Talahanayan 5 
Likert Scale Score at Average na Marka sa Asynchronous na Modaliti 
Estudyante Likert Scale Score sa Asynchronous na 

Modaliti  
Average na Marka 

1.Estudyante A 3.8 91.5252212 
2. Estudyante B 3.4 91.2792035 
3. Estudyante H 3.1 88.5672566 
4. Estudyante T 3.5 60.3061947 
5. Estudyante F 3.7 88.9783186 
6. Estudyante Z 3.4 86.7853982 
7. Estudyante D 2.8 79.9712389 
8. Estudyante J 3.5 68.6269912 
9. Estudyante M 2.8 82.8495575 
10.Estudyante C 3.3 85.5075221 
11. Estudyante V 2.5 70.3761062 
12. Estudyante Q 3.5 84.4349558 
13. Estudyante K 3.3 81.1216814 
14. Estudyante X 3.7 78.8384956 
15. Estudyante E 3.8 89.2048673 
 

Talahanayan 6 
Ugnayan ng Marka at Istratehiya sa Asynchronous na Modaliti 
Coefficient (r) 0.27 
Df 13 
Critical r 0.514 
p  0.05 0.33 
Interpretasyon Walang Makabuluhang Ugnayan 
 

Hindi masyadong nagkakalayo ang resultang nakuha sa asynchronous na modaliti. Batay sa mga 

impormasyong inilahad sa talahanayan 5, mapapansin na coefficient r value ay 0.27 na mas maliit kung 

ihahambing sa critical r value na 0.514 at ang p value ay 0.33. Ibig sabihin, walang makabuluhang ugnayan ang 

istratehiyang ginamit sa asynchronous na modaliti sa markang nakuha ng mga estudyante sa mga gawain at 

pagsusulit. Bagaman ito ang lumabas na resulta sa kalkulasyon, hindi maikakaila na lumabas din sa opinyon at 

sa marka ng mga estudyante ang epekto ng istratehiya sa pagtuturo ng Noli Me Tangere sa kanilang marka. 

Napag-alaman din na ang pangunahing istratehiyang ginamit sa pagtuturo sa mga kabanatang ito ay ang 

paggamit ng thinking map. Ayon sa pananaliksik nina Long at Calrson (2011), “thinking maps allow the 

students to construct what they learn and achieve greater understanding about the topic.” Ibig sabihin, nagiging 

madali para sa mga estudyante na mahanap ang koneksyon ng bawat ideya tungkol sa kwento upang lubos itong 

maunawaan. Magkatulad na resulta rin ang natuklasan sa pananaliksik nina Calvin at Gray (2020), 

“double-bubble map improves students reading comprehension in the class.” Pinagtibay nito na ang thinking 

map ay lubos na nakatutulong na maunawaan nang maayos ang paksang itinalakay sa klase. Bagaman ito ang 

istratehiyang lumabas kung saan nakakukuha ng malaking marka ang mga estudyante, hindi naman ito lumabas 

sa tatlong nangungunang pinakanagustuhan ng mga kalahok sa pagtuturo ng nobela sa asynchronous na modaliti 

ayon sa resulta ng likert scale. Pansinin ang talahanayan 7 sa ibaba. 

Talahanayan 7 
Nangungunang limang istratehiya sa Asynchronous na Modaliti 
Istratehiya Mean Verbal Interpretation Rank 
Paggamit ng Audio-Visual Presentation 3.8 Lubos na Sumasang-ayon 1 
Character Analysis 3.67 Lubos na Sumasang-ayon 2 
Recorded Lecture ng Guro 3.53 Lubos na Sumasang-ayon 3 
 

Ang nangungunang pinakanagustuhang istratehiya at ang pangatlo ay magkatulad lamang sa paraan ngunit 

nagkakaiba sa learning resource materials sa klase. Kung susuriin, magkatulad lang talaga ang layunin ng 

dalawang istratehiya, ang gumamit ng audio-visual presentation upang matalakay ang paksa. Ngunit taliwas ito 

sa resultang lumabas mula sa kanilang marka. Napag-alaman na ang istratehiyang ito ay nagbigay ng negatibong 

epekto. Ang ganitong pangyayari ay hindi na bago sa lahat ng estudyanteng nag-aaral sa online class. Isa sa mga 

hamon mahinang koneksyon sa internet. Ayon sa pag-aaral nina El Mansour, B., at Mupinga, D. M. (2007), ang 

internet connection ay tinuturing bilang isa sa mga hinaharap na hamon ng mga estudyante. Dahil kinakailangan 

pang idownload ng mga estudyante ang recorded lecture at AVP na ibinigay ng guro sa klase, nangangailangan 

ito ng malakas na koneksyon sa internet. Kung nagkaroroon ng problema ang mga estudyante sa internet, 

magiging malaking hamon din para sa kanila ang pagkatuto sa paksa. Nakaapekto talaga ito sa kanilang marka 

dahil bukod sa hindi nila magawa ang kanilang gawain, nalilimitahan din ang mga impormasyong gusto nilang 

matutuhan dahil nakasalalay ang lahat ngayon sa mga online resources. Dagdag pa ni Puri, G. (2012), ang 

technological factor kung saan isa ang high broadband internet connection ay maituturing na isa sa mga critical 

success factors na dapat isaalang-alang sa e-learning. Kaya mahalagang-mahalaga na matugunan din ang 

suliraning hinaharap ng mga estudyante sa salik na ito nang sa gayo’y mapatuloy nila ang kanilang pagkatuto. 

5. Makabuluhang Pagkakaiba ng Synchronous at Asynchronous 

Sa bahaging ito, inilahad ang makabuluhang pagkakaiba ng synchronous at asynchronous na modaliti. Sa 

bahaging ito, ginamit ang t-test upang matukoy kung mayroon bang makabuluhang pagkakaiba ang dalawang 

modaliti. Pansinin ang mga impormasyong inilahad sa talahanayan 8. 

Talahanayan 8 
Makabuluhang Pagkakaiba ng Synchronous at Asynchronous na Modaliti 
t-statistics 2.27 
df 28 
Critical value 1.701 
p  0.05  0.035 
Interpretasyon Makabuluhang Pagkakaiba 
 

Kung papansinin ang mga impormasyong inilahad sa talahanayan 6, mapapansin na ang t-statistics ay 2.27 

at ang critical value ay 1.701 at ang p value ay 0.035. Kung mas malaki ang value ng t-statistics kumpara sa 

critical value at mas maliit ang p value sa alpha value, nangangahulugan na statistically significant ang datos na 

ito. Ibig sabihin, nagkakaroon ng makabuluhang pagkakaiba sa pagpili kung anong modaliti ay mas maraming 

istratehiya sa pagtuturo na nagugustuhan ng mga estudyanteng gamitin sa pagtuturo ng Noli Me Tangere. 

Pansinin ang mga datos na nasa talahanayan 8 at ang Numerical Rating Scale at Verbal Interpretation sa 

talahanayan 9. 

Talahanayan 9 
Resulta ng Likert Scale ng mga Istratehiya  
Estudyante Average Likert Scale Score sa 

Synchronous na Modaliti 
Average Likert Scale Score sa 
Asynchronous na Modaliti 

1.Estudyante A 3.8 3.8 
2.Estudyante B 3 3.4 
3.Estudyante H 3.6 3.1 
4.Estudyante T 3.7 3.5 
5.Estudyante F 3.9 3.7 
6.Estudyante Z 3.9 3.4 
7.Estudyante D 3.5 2.8 
8.Estudyante J 3.5 3.5 

9.Estudyante M 3.9 2.8 
10.Estudyante C 3.8 3.3 
11.Estudyante V 2.8 2.5 
12.Estudyante Q 3.9 3.5 
13. Estudyante K 3.3 3.3 
14. Estudyante X 3.9 3.7 
15. Estudyante E 3.9 3.8 
Average Score: 3.63 3.34 
 

Talahanayan 10 
Likert Scale Numerical Rating Scale at Verbal Interpretation 
Numerical Rating Scale Verbal Interpretation 
3.50 – 4 Lubos na Sumasang-ayon 
2.50 – 3.49 Sumasang-ayon 
1.50 – 2.49 Hindi Sumasang-ayon 
1 – 1.49 Lubos na Hindi Sumasang-ayon 
 

Ang average score ng synchronous na modaliti ay 3.63 na may verbal na interpretation na lubos na 

sumasang-ayon habang ang asynchronous na modaliti ay nakakuha naman ng 3.34 na average score na may 

verbal interpretation na sumasang-ayon. Kung susuriin, ang mga istratehiya at gawaing pangklase ng 

synchronous modaliti ay mas nagustuhan ng mga estudyante kumpara sa asynchronous na modaliti 

Ibig sabihin, mas nagiging madali ang pagkatuto sa paksa dahil nakikinig ang mga estudyante sa 

pagtatalakay ng guro. Ayon sa karanasan ng mananaliksik, mas pinipili ng mga estudyante ang mga synchronous 

na sesyon kumpara sa mga asynchronous na sesyon sa klase dahil may nakatutulong sa kanilang pagkatuto sa 

nobela. Pinatunayan nina Jones et. al (2009), sa modaliting synchronous nahihikayat ang mga estudyanteng 

ibahagi ang kanilang nalalaman sa kanilang klase. Dagdag pa nina Jones & Cheng (2009), na isinaad ni Watts 

(2016), sa kanyang artikulo, “synchronous allows the teacher to give an immediate feedback to the learner since 

this session entails a virtual face to face conversation.” Sa pamamagitan nito, nagkakaroon ng malayang 

diskurso sa klase at mas napalalawak ng mga estudyante ang kanilang kaalaman tungkol sa paksa sa 

pamamagitan ng pagbabahagi at pakikinig mula sa opinyon ng ibang estudyante. Nasasagot din kaagad ang 

kanilang mga tanong kung may mga bahagi man sa paksa na nangangailangan ng paglilinaw. 

5. Kompilasyon ng mga Istratehiya sa Synchronous at Asynchronous na Modaliti 

Batay sa pag-aaral, napag-alaman na ang mga sumusunod na istratehiya ay epektibong gagamitin sa 

pagtuturo ng Noli Me Tangere: 

5.1 Istratehiya sa Synchronous na Modaliti 

5.1.1 Paggamit ng Larawan 

Ito ay isang istratehiya kung saan gumagamit ng mga tiyak na larawan na magpapakita sa mga pangyayari 

sa loob ng kabanatang tinalakay. Maaaring gamitin ang pamantayang ito upang matingnan kung naging epektibo 

ba paggamit nito. 

Pamantayan Napakahusay Mahusay Di masyadong mahusay Nangangailangan ng pagsasaayos 
Larawang 
Ginamit 
 

Angkop ang mga 
larawang ginamit. 
Ipinapakita nito ang 
tiyak na pangyayari 
sa loob ng kabanata. 
Hindi ito nagdudulot 
ng kalituhan sa 
klase. 

Angkop ang mga 
larawang ginamit. 
Hindi ito nagdudulot 
ng kalituhan ngunit 
may 1-2 bahagi na 
naglalarawan na 
hindi naipakita ang 
tiyak na detalye. 

Angkop ang mga larawang 
ginamit. May 3-4 bahagi na 
naglalarawan na hindi 
naipakita ang tiyak na 
detalye. 
 

Nangangailangan ng pagsasaayos 
ang larawan dahil nagdudulot ito ng 
kalituhan sa klase. 
 

Students’ 
Engagement 
 

Nakikilahok ang 
lahat ng estudyante 
sa gawain sa klase. 
Sumasagot din sila 
sa mga tanong 
kapag nagkakaroon 
ng talakayan 

10% bahagdan sa 
kabuuang bilang ng 
mga estudyante ang 
hindi nakikilahok sa 
mga gawaing 
ibinigay sa klase. 

20% bahagdan sa kabuuang 
bilang ng mga estudyante 
ang hindi nakikilahok sa mga 
gawaing ibinigay sa klase. 

50% bahagdan sa kabuuang bilang 
ng mga estudyante ang hindi 
nakikilahok sa mga gawaing 
ibinigay sa klase. 

5.1.2 Pag-uugnay sa kultura at isyung panlipunan 

Ito ay isang istratehiya kung saan inaangkla at inuugnay ang talakayan ng isyung panlipunang makikita o 

matatagpuan sa loob ng kabanata. Maaaring gamitin ang pamantayang ito upang matingnan kung naging 

epektibo ba ang paggamit nito. 

Pamantayan Napakahusay Mahusay Di masyadong mahusay Nangangailangan ng pagsasaayos 
Kaugnayan sa 
Nobela 
 

Ang isyung 
panlipunan  
ay dapat may 
kaugnayan sa nobela 
o kabanatang 
tatalakayin. 
Mahalagang ito ay 
naiuugnay rin sa 
mga pangyayari sa 
kasalukuyang 
panahon 

May kaugnayan sa 
nobela ang isyung 
panlipunang inilahad 
ngunit may 1-2 bahagi 
ng isyu na 
nangangailangan ng 
pagsasaayos upang 
maging akma ito. 

May kaugnayan sa nobela 
ang isyung panlipunang 
inilahad ngunit may 3-4 
bahagi ng isyu na 
nangangailangan ng 
pagsaayos upang maging 
akma ito. 
 

Nangangailangan ng pagsasaayos 
ang isyung panlipunang inilahad 
upang maiugnay ito sa nobelang 
tinatalakay. 
 

Students’ 
Engagement 
 

Nakikilahok ang 
lahat ng estudyante 
sa gawain sa klase.  

10% bahagdan sa 
kabuuang bilang ng 
mga estudyante ang 
hindi nakikilahok sa 
mga gawaing ibinigay 
sa klase. 

20% bahagdan sa kabuuang 
bilang ng mga estudyante ang 
hindi nakikilahok sa mga 
gawaing ibinigay sa klase. 
 

50% bahagdan sa kabuuang bilang 
ng mga estudyante ang hindi 
nakikilahok sa mga gawaing 
ibinigay sa klase. 
 

 

5.1.3. Pagkukwento 

Ito ay isang istratehiya kung saan ginagamit ang boses, kumpas ng kamay, at ekspresyon ng mukha upang 

malikhaing mailahad ang kabanata sa klase. Maaaring gamitin ang pamantayang ito upang matingnan kung 

naging epektibo ba paggamit nito. 

Pamantayan Napakahusay Mahusay Di masyadong mahusay Nangangailangan ng pagsasaayos 
Pagkamalik-hain 
 

Nakagagamit ng 
iba’t ibang boses, 
virtual 
background. 
Gumamit ng 
ekspresyon ng 
mukha sa 
paglalahad ng 
kwento. 

Nakagagamit ng lahat 
ng elemento ng 
pagkamalikhain 
maliban sa isa. 
 

Dalawang elemento sa 
pagkamalikhain ang hindi 
nagamit sa paglalahad ng 
kwento. 
 

Nangangailangan ng pagsasaayos ang 
kabuuang paglalahad upang maging 
malikhain at makuha ang atensyon ng 
mga estudyante 
 

Students’ 
Engagement 
 

Nakikilahok ang 
lahat ng 
estudyante sa 
gawain sa klase 
dahil epektibo ang 
pagkakalahad ng 
kwento.  

10% bahagdan sa 
kabuuang bilang ng 
mga estudyante ang 
hindi nakikilahok sa 
mga gawaing ibinigay 
sa klase. 
 

20% bahagdan sa kabuuang 
bilang ng mga estudyante 
ang hindi nakikilahok sa mga 
gawaing ibinigay sa klase. 
 

50% bahagdan sa kabuuang bilang ng 
mga estudyante ang hindi nakikilahok 
sa mga gawaing ibinigay sa klase. 
 

 

5.2 Istratehiya sa Asynchronous na Modaliti 

5.2.1. Paggamit ng Thinking Maps 

Ito ay isang istratehiya kung saan gumagamit ng iba’t ibang thinking maps upang mabuo ang kaugnayan at 

ang diwa ng kabanata. Maaaring gamitin ang pamantayang ito upang matingnan kung naging epektibo ba 

paggamit nito. 

Pamantayan Napakahusay Mahusay Di masyadong mahusay 
Nangangailangan ng 

pagsasaayos 
Thinking Map 
 

Angkop ang ginamit 
na thinking map sa 
inaasahang layunin at 
kasanayan na nais 
linangin at makamit ng 
guro sa klase 

May 1-2 bahagi sa ginamit 
na thinking map ay hindi 
nakatutulong upang 
makamit ang layunin at 
malinang ang kasanayan na 
nais ng guro para sa klase. 

May 3-4 bahagi sa ginamit na 
thinking map ay hindi 
nakatutulong upang makamit 
ang layunin at malinang ang 
kasanayan na nais ng guro 
para sa klase. 

Nangangailangan ng 
pagsasaayos ang napiling 
thinking map para sa gawain. 
 

Students’ 
Engagement 
 

Nakikilahok ang lahat 
ng estudyante sa 
gawain sa klase.  
 

10% bahagdan sa 
kabuuang bilang ng mga 
estudyante ang hindi 
nakikilahok sa mga 
gawaing ibinigay sa klase. 

20% bahagdan sa kabuuang 
bilang ng mga estudyante 
ang hindi nakikilahok sa mga 
gawaing ibinigay sa klase. 
 

50% bahagdan sa kabuuang 
bilang ng mga estudyante ang 
hindi nakikilahok sa mga 
gawaing ibinigay sa klase. 

5.2.2. Paggamit ng Audio-Visual Presentation 

Ito ay isang istratehiya kung saan inilalahad ng guro ang isang audio-visual presentation n amula sa mga 

internet sources. Maaari ring ilahad ang recorded lecture ng guro. Maaaring gamitin ang pamantayang ito upang 

matingnan kung naging epektibo ba paggamit nito. 

Pamantayan Napakahusay Mahusay Di masyadong mahusay Nangangaila-ngan ng pagsasaayos 
Audio-Visual 
Presentation o 
Recorded Lecture 
 

Nailalahad sa AVP 
o recorded lecture 
ang kompleto at 
mahahalagang 
detalye sa loob ng 
kabanta 

May 1-2 na 
mahahalagang 
detalye na hindi 
nailahad sa AVP o 
recorded lecture na 
tungkol sa kabanata. 

May 3-4 na mahahalagang 
detalye na hindi nailahad sa 
AVP o recorded lecture na 
tungkol sa kabanata. 
 

Nangangailangan ng pagsasaayos 
ang kabuuang AVP o recorded 
lecture dahil maraming detalye 
tungkol sa kabanata. 
 

Students’ 
Engagement 
 

Nakikilahok ang 
lahat ng estudyante 
sa gawain sa klase.  
 

10% bahagdan sa 
kabuuang bilang ng 
mga estudyante ang 
hindi nakikilahok sa 
mga gawaing 
ibinigay sa klase. 

20% bahagdan sa kabuuang 
bilang ng mga estudyante ang 
hindi nakikilahok sa mga 
gawaing ibinigay sa klase 

50% bahagdan sa kabuuang bilang 
ng mga estudyante ang hindi 
nakikilahok sa mga gawaing 
ibinigay sa klase. 
 

Mga Gabay na 
tanong  

Maayos at malinaw 
ang pagkakabuo ng 
katanungan na 
ilalagay sa playposit 
app upang 
magabayan nang 
maayos ang mga 
estudyante habang 
pinapanood ang 
video. 

May 1-2 tanong na 
hindi maayos at 
malinaw ang 
pagkakabuo kaya 
nagdulot ito ng 
kalituhan sa mga 
estudyante. 

May 3-4 tanong na hindi 
maayos at malinaw ang 
pagkakabuo kaya nagdulot ito 
ng kalituhan sa mga estudyante. 

Nangangailangan ng pagsasaayos 
ang mga tanong na binuo para sa 
papanooring video. 

 

5.2.3. Character Analysis 

Ito ay isang istratehiya kung saan sinusuri ng mga estudyante ang mga pangunahing tauhan na nasa loob ng 

kabanata. Maaaring gamitin ang pamantayang ito upang matingnan kung naging epektibo ba paggamit nito. 

Pamantayan Napakahusay Mahusay Di masyadong mahusay 
Nangangaila-ngan ng 

pagsasaayos 
Tauhang Susuriin 
 

Ang mga tauhang 
susuriin ay dapat mga 
pangunahing tauhan sa 
loob ng kabanata na 
nakapagbibigay ng 
malaki sa daloy ng 
kwento. 

Lahat ng tauhang sinuri 
ay maituturing na 
pangunahing tauhan 
dahil nakapag-ambag ng 
malaki sa daloy ng 
kwento maliban sa isa. 

Lahat ng tauhang sinuri ay 
maituturing na pangunahing 
tauhan dahil nakapag-ambag ng 
malaki sa daloy ng kwento 
maliban sa dalawa. 
 

Nangangailangan ng 
pagsasaayos ang kabuuang 
gawain. 
 

Students’ 
Engagement 
 

Nakikilahok ang lahat 
ng estudyante sa 
gawain sa klase.  
 

10% bahagdan sa 
kabuuang bilang ng mga 
estudyante ang hindi 
nakikilahok sa mga 
gawaing ibinigay sa 
klase. 

20% bahagdan sa kabuuang 
bilang ng mga estudyante ang 
hindi nakikilahok sa mga 
gawaing ibinigay sa klase. 
 

50% bahagdan sa kabuuang 
bilang ng mga estudyante 
ang hindi nakikilahok sa mga 
gawaing ibinigay sa klase. 
 

 

4. Conclusion and Recommendation 

Batay sa natuklasan sa pag-aaral na ito, malaki ang tulong ang naibibigay ng mga istratehiya sa pagtuturo ng 

Noli Me Tangere. Nakatulong sa pagkatuto ng mga estudyante ang mga istratehiyang ginamit sa klase bilang 

scaffolding o gabay. Naging posible rin ang pagtuturo at pagkatuto sa birtwal na silid-aralan gamit ang 

makabagong teknolohiya. Pinagtuunan din ng pansin na hindi sa lahat ng pagkakataon, ang mga nagugustuhan 

ng mga estudyante ay nakabubuti sa kanila at hindi naman sa lahat ng pagkakataon ang mga istratehiyang hindi 

nila nagugustuhan ay nakasasama sa kanila. Mahalagang magkaroon ng sapat na kaalaman tungkol sa mga 

istratehiyang gagamitin sa klase at piliin nang maayos ang istratehiyang talagang nakatutulong sa mga 

estudyante at hindi lamang batay sa kung ano ang nagugustuhan nila.  

